
ТҰТЫНУ НАРЫҒЫСАЙЛАУ

ШІЛДЕ

ШІЛДЕ14

• 1995 жылы Елбасы Нұрсұлтан 
Назарбаевтың «Алматы қаласында 
Тәуелсіздік ескерткішін орнату тура-
лы» қаулысы жарық көріп, сәулетші 
Шота Уәлиханов басқаратын автор-
лар тобы әзірлеген жоба мақұлданды. 

• 2001 жылы Алматыда Орталық 
Азиядағы Penal Reform International 
(Халықаралық түрме реформасы) 
өкілдігі тіркелді. 

• 2007 жылы Қарағандының бұ
рынғы Наркомхоз ғимаратына Қазақ 
КСР еңбек сіңірген шахтері, мемле-
кет қайраткері Файзолла Серғазинге 
арналған мемориалдық тақта орна-
тылды. 

• 2009 жылы ҚР Елшілігі Вен
гриядағы халықаралық Шығыс ха
лықтары фестивалінің құрметті 
төрағасы болды. 

• 2017 жылы елордада ҚР Қарулы 
Күштерінің әскеритарихи музейінің 
залында «Алтын адамның» көшірмесі, 
Жамбыл Жабаевтың домбырасы мен 
жеке заттары, Балпық бидің дулығасы 
және өзге де ерекше экспонаттар 
қойылды. 

• 2017 жылы әскери журна
листердің алғашқы түлектері Абылай 
хан атындағы Қазақстан халықаралық 
қатынастар және әлем тілдері 
университетін бітіріп шықты. Бұрын 
Қазақстанда ондай мамандық болған 
жоқ. Әскери журналистерді дайын-
дау үшін 2015 жылы алғаш рет әскери 
кафедраға студенттер қабылданды. 
Оқу барысында студенттер экстре-
малды және әскери журналистиканың, 
халықаралық гуманитарлық құқық 
негіздерін меңгеріп, әскери термино-
логия туралы мағлұмат алды. 

• 2018 жылы Павлодар облы
сының Усоль шағын ауданында 
ұлттық музыка өнерінің көрнекті 
өкілі, белгілі композитор Майра 
Шамсутдинованың мүсіні қойылды. 
Қолында сырнай аспабын ұстаған 
Майра Шамсутдинованың мүсіні 
таза қоладан құйылған. Ескерткіштің 
биіктігі – 3,5 метр, ал салмағы – 270 кг. 
Туындының авторы белгілі мүсінші 
Азат Баярлин болды. Ал жобаға тап-
сырыс берген  Павлодардың құрметті 
азаматы Қуат Есімханов.

• 1997 жылы Нұрсұлтан 
Назарбаевтың Жарлығымен «Қаз
атом өнеркәсіп» Ұлттық атом компа-
ниясы құрылды. 

• 2005 жылы Алматыда Орталық 
Азиядағы адам құқығын қорғайтын 
Мұсылман комитетінің бас кеңсесі 
ашылды. Комитет мүшелері болып 
заңгерлер, теологтар және діни қауым 
өкілдері тіркелді. Ұйымның мақсаты 
– азаматтардың ұлтына, дініне және 
сая си тиістілігіне қарамастан құ
қығын қорғау. 

• 2009 жылы Е.Бөкетов атын
дағы Қарағанды мемлекеттік уни
верситетінің археологтар экспедици-
ясы Нұра өзенінің ортаңғы ағысының 
тұсынан сақ дәуірінің жәдігерлерін 
тапты. 

• 2009 жылы Қазақстан құрама 
командасы 50Халықаралық ма-
тематика олимпиадасына қатысу 
үшін Бремен қаласына (Германия) 
барды. Халықаралық математи-
ка олимпиадасының ұйымдастыру 
комитетінің қорытынды отырысын-
да 95 елдің өкілдері 2010 жылы 51 
Халықаралық математика олимпиа
дасын ұйымдастырушы ел ретінде 
Қазақстанды таңдады. 

• 2012 жылы Американың Nadine 
Krakov Collection дүкені еВау элек-
тронды аукционында XVII ғасырда 
Қазақстанда тігілген әлемдегі ең 
қымбат тақияны сатылымға шығарды. 
Асыл тастармен әшекейленген көне 
бас киімнің бастапқы бағасы 15,5 мың 
доллар ретінде белгіленді. 

• 2018 жылы Аршалы ауда-
ны Жібек жолы кентінде 13 гек-
тар аумақта Қазақстан мен ТМД 
елдерінде теңдесі жоқ бірегей дема-
лыс аймағы ашылды. Табиғаты, ланд-
шафты әсем көпфункциялы кешен 
өзеннің жағасында орналасқан. 

• 2019 жылы Семей қаласындағы 
Жедел медициналық жәрдем ауру-
ханасында гибридті хирургиялық 
операциялар үшін жаңадан жоғары 
технологиялық зал ашылды. Бұл 
республикадағы жалғыз кешен болып 
тұр. Бұл гибридті операциялық залдың 
ерекшелігі сонда, бұнда мәселен, 
жол апатына түскен науқасқа бірден 
бірнеше операция түрін жасауға 
болады. Науқастың жүрегіне және 
басындағы миына ашық тәсілдермен 
ота жасауға мүмкіндік толық бар.

Бейнебайланыс режимінде 
өткен жиынға ПремьерМи-
нистр Асқар Мамин, Президент 
Әкімшілігінің Басшысы Ерлан 
Қошанов, Үкімет мүшелері, об-
лыстар мен НұрСұлтан, Алматы, 
Шымкент қалаларының әкімдері, 
орталық мемлекеттік органдар 
мен ұлттық компаниялардың 
жетекшілері қатысты.

ҚасымЖомарт Тоқаев іс
шара барысында биылғы бірінші 
жартыжылдықтағы атқарылған 
жұмыстар қорытындыланып, 
алдағы кезеңге арналған міндеттер 
анықталатынын айтты.

– Індетке және шектеу шара-
ларына қарамастан, ел экономика-
сы жарты жыл ішінде 2,2 процент-
ке өсті.  Бұл – қуантарлық жайт. 
Былтыр пандемияның салдарынан 
ішкі жалпы өнім 2,6% төмендеді. 
Біз оны тезірек қалпына 
келтіруіміз керек. Дағдарысқа 
қарсы қабылданған шаралармен 
және карантиндік шектеулер-
мен бірге әлемдік экономиканың 
жандануы іскерлік белсенділіктің 
қайта қалпына келуіне септігін 
тигізді. Біздің міндетіміз – екінші 
жартыжылдықта экономика өсі
мінің қарқынын арттыру, – деді 
Президент.

Мемлекет басшысының пі
кі рінше, жаңа штамдардың біт
пейтін толқындары корона
вирустың біздің өмірімізге 
мық тап енгенін көрсетеді. Мұн
дай жағдайларға бейімделіп, 
өмір сүруді үйрену қажет. Індет 
таралған ірі ошақтардың пайда 
болуын азайту және денсаулық 
сақтау жүйесіне шектен тыс 
салмақ түсуіне жол бермеу – 
өзекті міндет.

– Күрделі жағдайлар мен 
өлімжітімді азайту, сондай
ақ, ауыр халдегі науқастарды 
емдеуге баса мән беру керек. 

Коронавирусқа қарсы күресте 
өзгеше әдістерді пайдалану тек 
медициналық аспектілерге ғана 
емес, бизнестегі шектеу шарала-
рына да қатысты. Мониторинг 
жүргізу топтарының жұмысын 
қайта қарап, Ashyq жүйесі сияқты 
цифрлық шешімдерді белсенді 
пайдалану қажет. Шағын және 
орта бизнес қызметкерлерін вак-
циналау мерзімін науқаншылыққа 
ұрындырмай, шынайы жүргізу ке-
рек, – деді ҚасымЖомарт Тоқаев.

Президент вакциналауға 
қатысты жалған құжаттар жасау 
деректеріне назар аударып, оның 
қоғам үшін өте қауіпті жағдай 
екенін атап өтті. Сондықтан құқық 
қорғау органдары осы мәселеге 
баса назар аударуға тиіс. Мемле-
кет басшысының пікірінше, аза-
маттарымыз өздерінің және жақын 
туыстарының денсаулығын ойлап, 
саналы түрде шешім қабылдауы 
керек.

– Антиваксерлердің қауесет, 
даңғаза әңгімелеріне сенудің 
қажеті жоқ. Сондықтан біз екпе 
салу науқанын жалғастырамыз. 
Ал, кейбір жекелеген салалар-
да міндетті түрде вакцина сал-
дыру қажет болады. Бұл үшін 
заңнамалық та, конституциялық 
та негіз бар. Турасын айтсақ, 
бұл – әркімнің өз отандастары 
алдындағы міндеті, парызы, – деді 
Мемлекет басшысы.  

ҚасымЖомарт Тоқаев аза-
маттар үшін қолжетімді вакцина-
ны, соның ішінде, халықаралық 
деңгейде мойындалған екпенің 
көлемін ұлғайту қажет екенін айт-
ты.

– Былтыр мен тиісті тапсыр-
ма бердім. Бірақ компанияның 
Қазақстанға бөлген Pfizer вакци-
насын жеткізу ісі тоқтап қалды. 
Қол жеткізілген уағдаластықтарға 
сәйкес, Pfizer компаниясы 

Қазақстанға биыл мамыр айында 
2 миллион доза вакцина жеткізуді 
жоспарлаған. Үкімет екпе жеткізу 
ісінің тоқтап қалуын Pfizer қойған 
бірқатар талаптармен байланыс
тырады. Бірақ аталған шарттар 
– вакцина сатып алатын барлық 
ел үшін бірдей стандарт. Жу-
ырда жаңа ұсыныс келіп түсті. 
Онда бүкіл ісқимыл алгоритмі 
қамтылған. Мемлекет басшысы 
тиісті Жарлыққа қол қоюы керек 
дейді. Егер қажет болса, мұны 
істеуге дайынмын. Үкіметке, Пре-
зидент Әкімшілігіне қалыптасқан 
ахуалды тексеріп, біздің нарық 
үшін қажетті осы екпенің 
жеткізілуіне кедергі келтірген лау-
азымды тұлғаларға қатысты шара 
қабылдауды тапсырамын. Түптеп 
келгенде, біз азаматтарымыздың 

өздері қалаған екпені салдыруы
на мүмкіндік беруіміз қажет. 
Pfizer вакцинасына қолжетімділік 
мәселесін қысқа мерзім ішінде 
шешу керек, – деді Президент.

Мемлекет басшысының айту-
ынша, пандемия білім сапасына 
кері әсерін тигізді. Сондықтан 
өткен оқу жылындағы жіберілген 
кемшіліктердің орнын толтырып, 
жаңа оқу жылында көштен қалып 
қоймауымыз керек.

– Мұның бірденбір жолы – 
оқытудың бұрынғы форматына 
көшу. Үкіметке жаңа оқу жылын-
да оқушылар мен студенттердің 
дәстүрлі оқу жүйесіне оралуын 
қамтамасыз етуді тапсырамын. 
Коронавирустың жаңа штамда-
ры пайда болып жатқан кезде 
бұл міндетті орындау оңай емес 

екенін түсінемін. Сол себепті 
оқушылар мен мұғалімдерді ба-
рынша қорғайтын кешенді тәсіл 
әзірлеу қажет, – деді Қасым
Жомарт Тоқаев.   

Президент дағдарысқа қарсы 
қабылданған шараларға байла-
нысты қаржының тым көп салы-
нуы және жеңілдетілген ақша
несие саясаты инфляцияның 
қарқынын күшейтіп жіберді деп 
санайды. Азықтүлік және ауыл 
шаруашылығы ұйымдарының 
мәліметі бойынша азықтүліктің 
әлемдік бағасы 40 процентке 
өскен. Бұл – он жыл ішіндегі 
ең жоғары көрсеткіш. Осындай 
жағдайда еліміздегі инфляция 
деңгейі бірінші жартыжылдықта 
7,9%ке жетті. Азықтүлік баға
сының қымбаттауы аса өзекті 

проблемаға айналды. Панде-
мия азықтүлік қауіпсіздігі 
тұрғысынан еліміздің осал 
тұстарын айқындап берді.

– Отандық ауыл шаруашылы
ғы саласының ішкі нарықты 
негізгі азықтүлік өнімдерімен 
қам тамасыз ете алмауына 
қатысты айтылып жатқан сын өте 
әділ. Өндірістік шығындардан 
бөлек, маусымдық қымбатшылық 
пен делдалдық әрекеттердің ашық 
болмауы баға белгілеудің негізгі 
факторлары болып табылады. 
Аты айтып тұрғандай, тасымалға 
маусымдық болжам жасауға бо-
лады. Демек, оны реттеуге де бо-
лады деген сөз. Аталған мәселені 
шешудің жолы –  келесі маусымға 
дейін өнім сақтайтын заманауи 
әрі қолжетімді инфрақұрылым 
қалыптастыру. Көкөніс сақтайтын 
қоймалар салу және жаңғырту 
жөнінде бірнеше рет тапсырма 
берілді. Бірақ жағдай жақсарған 
жоқ. Бұл проблеманы жүйелі 
шешу керек. Үкіметке әкімдермен 
бірлесіп, көкөніс сақтайтын 
қоймалар салу және жаңғырту 
жоспарын әзірлеуді тапсырамын. 
Осы мақсатты қолдау үшін біздің 
көптеген бағдарламаларымыздан 
қаржы бөліңіздер, – деді Мемле-
кет басшысы.

Үкіметке «Атамекен» Ұлт
тық кәсіпкерлер палатасымен 
бірлесіп, әлеуметтік маңызы бар 
азықтүлік тауарларының бағасын 
ұстап тұрудың қазіргі тетіктерінің 
тиімділігін бағалау және жаңа 
әрі тиімді шаралар топтамасын 
ұсыну тапсырылды. Қасым
Жомарт Тоқаев нарықты өзіне 
ыңғайлап алатын, өндірушілер 
мен тұтынушылардың есебінен 
үстеме пайда табатын жасырын 
делдалдардың көбеюіне жол 
бермеу қажеттігін айтты. Оның 
пікірінше, өңірлерде осындай 
делдалдық әрекеттерді тергеп
тексеру жөнінде комиссия құру 
қажет. 

«БАСТЫ МІНДЕТІМІЗ –
ХАЛЫҚТЫҢ ӘЛ-АУҚАТЫН АРТТЫРУ»

Мемлекет басшысы Қасым-Жомарт Тоқаев Қазақстан 
Республикасы Үкіметінің кеңейтілген отырысын өткізді.

Мамыр айының соңынан 
бастап біз жергілікті тұтыну 
нарығындағы тауарлар бағасы
ның қалай қалыптасатынын 
ұдайы қадағалап келеміз. Бір 
ғажабы, кейінгі бір жарым ай 
ішінде базарлар мен ірі сауда 
орындарындағы маусымдық си-
паты басым көкөніс және кар
топ бағасы едәуір түсті. Өнім 
жеткізушілердің сөзіне қара
ғанда, сәбіз бағасы осы аралықта 
700 теңгеден 300 теңгеге 
дейін сырғығанын байқадық. 
Қызылорда базарларында күні 
кеше осындай баға қалыптасты. 

Ескерте кетейік, бұл сұраныстан 
гөрі ұсыныстың асып түскенін, 
яғни оңтүстік облыстардан 
жеткізіліп жатқан өнімдердің 
сыңайы мол екенін байқатады. 

Бұрынғыдай емес, базар
лар дағы сатушылардың жүз
деріне «қан жүгіргенін» сездік. 
Тауар сатушыларына бағаның 
жүгенсіз көтерілуі тиімсіз. 
Мұның өзіндік себебі де жоқ 
емес. Картоп кейінгі бір ай шама-
сында 300ден 170 тең геге, жуа 
180нен 100 теңгеге, баклажан, 
болгар бұрышы бұрынғы 300
ден 150200 теңгеге дейін арзан-

дады. Көкөніс, жеміс өнімдері 
ішінде қысқа уақытта шиенің 
едәуір арзандағанын байқаймыз. 
Күнделікті базар сөрелерінде 
қауынқарбыздың молдығынан 
болар, саудалаушылар көп, 
нарық біршама төмендеген. 
Осының барлығы оңтүстік 
өңірдегі диқан қауымының едәуір 
бейнеттенгенін байқатады. 

Арасында үлкен көлікпен 
келген қарбызды көтерме 
бағамен саудалаушылардың ба
рын байқап қалдық. «Сауда 
сақал сипағанша» дейді, көтерме 
бағамен саудаласып, ішкі на
рықта оны екі есе көтеріңкі баға
мен сатып жатқандар бар. Өнім 
көп болған сайын бұл құбылыс 
нарыққа оншалықты теріс әсер 
ете қоймайды. Себебі тұтыну 
нарығының бағасын бәрібір 
ұсыныс пен сұраныс реттейді. 
Ұсыныс бар, демек, сұраныс өз 
кезеңінде бағасын ұсынады. 

Тұтынушыларды биылғы 
сәуіршілде айларындағы бен-

зин бағасының күрт қымбаттауы 
алаңдатқан еді. «АИ92» бен
зиннің литрі 200 теңгеге жуықтап 
қалды. Автомобиль газының 
бағасы 65 теңгеден 85 теңгеге 
шарықтады. Бірақ жанармай 
нарығындағы қымбатшылық 
сөрелердегі бағаға айтарлықтай 
ықпал жасай алмады. Бұл біздің 
пайымдауымызша, өнімнің 
молдығын білдіреді. 

Сол сияқты қаланың 
«SMALL», «Мagnum» сауда 
орын дарындағы маркетингтік 
жүйенің дұрыс жолға қойыл
ғанын аңғардық. Осыдан екі апта 
бұрын египеттік картоп сатылған 
еді. Қазір ол дүкен сөрелерінде 
жоқ. Демек, оны баға жөнінен 
жергілікті өнімдер басып кетті. 
Сырттан келген  өнімнің қажеті 
болмай қалды. 

Тұтынушылардың қауіп тен
геніндей, әзірге мал өнімдерінің 
бағасы көтерілмеді. Олар не
гізінен сол бұрынғы нарық бой-
ынша сатылуда. Біз оны сиыр 
және жылқы еті павильондарын 
аралағанда байқадық. 

Қазақстанның атқарушы 
билігі бірінші жартыжылдықтың 
алдын ала қорытындысын жа-
риялады. Салыстырмалы түрде 
алғанда, еліміздің ішкі жалпы 
өнімі 2,2 процентке өсті. Ұлттық 
банктің сараптауы бойынша ин-
фляция деңгейі 2022 жылдың 
екінші жартысында бұрынғы 
белгіленген дәлізде 46 процентте 
қалыптасатын болады. Осының 
барлығы пандемия салдарынан 
болған тұтыну нарығындағы 
қымбатшылықтың «қызуы» 
біртіндеп қайтатынынан хабар 
бергендей. 

Біздің сараптауымызша, кар-
топ және көкөніс өнімдері бой-
ынша биыл өткен жылдармен  
салыстырмалы түрде алғанда, 
арзаншылық болатын сыңайлы. 
Тұтыну нарығындағы бүгінгі 
ахуалды осылайша сипаттауға 
болады.

Мөлдір ҚАЛЫМБЕТ,
«Сыр бойы»Sb

Облыста 40 ауылдық округ  
бойынша 151 кандидат ұсынылды. 
Оның ішінде 53і сая си партиялар-
дан, 98і – өзінөзі ұсынғандар.

Саяси партиялар 40 округтің 
38і бойынша өз кандидатта-
рын ұсынды. Атап айтқанда, 
«Ауыл» халықтықдемо кра тия
лық патриоттық партиясынан 
7, «Ақжол» Қазақстан де мо  кра
тиялық партиясынан  5, «Nur Otan» 
партиясынан 32, «Adal» саяси пар-
тиясынан 4, Қа зақ стан халық пар-
тиясынан 5 кандидат. 

Орташа бәсекелестік 3,8 
адамды құрады. Ұсынылған 
кандидиттардың заңнама талап-
тарына сәйкестігі анықталуда. 
Тіркеу жоспарға сәйкес 14 шілде, 

жергілікті уақытпен сағат 1800де 
аяқталады.  

«Сайлау туралы» заңға сәйкес 
кандидаттарды тіркеу тура-
лы ақпарат бұқаралық ақпарат 
құралдарында жарияланады. 
Кандидаттарды тіркеген соң 
бесінші күннен кешіктірмей 
жергілікті бұқаралық ақпарат 
құралдарында әрбір кандидаттың 
тегін, атын, әкесінің атын, туған 
жылын, атқаратын лауазымын, 
жұмыс орны мен тұрғылықты 
жерінің мекен жайын, ұсынылу 
тәсілін, сондайақ кандидаттың 
қалауына қарай оның саяси 
партияға тиесілігі мен ұлты тура-
лы мәліметтерді көрсете отырып, 
тіркеу туралы хабарды жария
лайды.

151 кандидат 
ұсынылды

Облыс бойынша ауылдық округтер әкімдерін сайлауды 
әзірлеу мен өткізу жөніндегі негізгі іс-шаралар күнтізбелік 
жоспарына сәйкес кандитаттарды ұсыну 26 маусымда 
басталып,  9 шілдеде, жергілікті уақытпен сағат 18.00-де 
аяқталды. Бұл туралы өңірлік коммуникациялар қызметінде 
өткен брифингте облыстық сайлау комиссиясының 
төрағасы Ғалым Баймырзаев, облыстық сайлау комиссиясы 
төрағасының орынбасары Болат Накипов айтты.

Бағаны 
сұраныс пен ұсыныс реттейді

Жолдасбек АҚСАҚАЛОВ,
«Сыр бойы»Sb

Бізде нарық экономикасына көшкелі осындай ұғым 
пайда болды. 500-600 жылдық тарихы бар нарық болмысы 
мемлекеттің ішінара араласуымен бүгінге дейін осы қағида 
бойынша өмір сүріп келеді. Бұл түсінік аясы өте қысқа, 
тауарларға  қалыптасатын бағаны қазақша ұғыммен 
айтқанда, базар реттейді.

Аймақ2

САПАР

МӘСЕЛЕ

Мемлекет басшысы шаруалар
ды жем-шөппен қамтамасыз етуді 
тағы бір алаңдатып отырған мәселе 
ретінде атап өтті. Оның айтуынша, 
ауа райының қолайсыздығынан 
және болжам жасау жұмысының 
тиім сіздігінен ахуал ушығып кет
кен. Бір ғана Маңғыстаудың өзінде 
3 мыңға жуық мал қырылып қалған.  

– Әкімдіктердің және Ауыл 
шаруашылығы министрлігінің 
тара пынан дұрыс шешім қабыл-
данбаған. Жүйелі әрі нақты жұмыс 
атқарылмаған. Соның кесірінен 
шаруаларымыз тығырыққа тіреліп 
отыр. Нақты іс-әрекет пен кері бай
ланыс жоқ. Сондықтан фермерлер 
көмек сұрап, тікелей маған өтініш 
айтуда. Әрине, қуаңшылық – табиғи 
жағдай. Мұны жақсы түсінемін. 
Дегенмен, бұл – мәселенің бір жағы 
ғана. Ең алдымен, осындай күрделі 
кезеңде тиісті министрлік шұғыл 
және батыл шешімдер қабылдауы 

қажет еді. Бірақ, министрлік бұл 
жұмысты тиімді ұйымдастыра 
алған жоқ. Сондықтан осы салаға 
бірден-бір жауапты тұлға ретінде 
министр Сапархан Омаровтың 
отставкаға кеткені дұрыс деп 
есептеймін, – деді Президент.

Жиын барысында Үкімет пен 
әкімдерге «Бәйтерек» холдингімен 
бірлесіп, зиян шеккен фермерлерге 
қолдау көрсету үшін шұғыл түрде 
кешенді шаралар әзірлеу жөнінде 
тапсырма берілді.

Мемлекет басшысы тұрғын-
дардың нақты әрі номиналды 
табысының өсімі азайып, табыс 
түрлеріндегі өзгерістер де көңіл 
көншітпейтінін айтты. Сондай-ақ 
Президент зейнетақы, жәрдемақы 
және стипендия сияқты әлеуметтік 
трансферттер артқанымен, еңбек 
табысы азайып бара жатқанына 
тоқталды. Қасым-Жомарт Тоқаев 
осы бағытта шұғыл әрі ауқымды 
шаралар қабылдауды тапсырды. 

Бұл шаралар еңбек табысы мен 
кәсіпкерлік қызметпен айналы
судан түсетін табысты арттырып, 
көлеңкелі экономиканың ауқымын 
азайтуға және басқа да бастамалар
ды қамтуға тиіс. 

– Ауылдың ахуалына баса на
зар аудару қажет. Менің тапсыр
мам бойынша Жамбыл облысында 
ауыл тұрғындарының табысын 
арттыру жөніндегі пилоттық жоба 
жүзеге асырылды. Нәтижесі жаман 
емес –  ауыл шаруашылығы өнімін 
өндіру екі есеге артты, мал басы 
24 процент өсті. Жұмыссыздар, 
атаулы әлеуметтік көмек алатын
дар, тіркелмей өзін-өзі жұмыспен 
қамтығандар саны азайды. Үкімет 
бұл жобаның ауқымын кеңейту 
мүмкіндігін қарастыруы керек, – 
деді Қасым-Жомарт Тоқаев.

Президенттің пікірінше, жол 
жөндеу жұмыстарының сапасы
на байланысты айтылатын сын
дар орынды. Бұл, әсіресе, ақылы 

жолдарға қатысты өзекті болып 
отыр.

– Жуырда алысқа жүк тасымал
дайтын жүргізушілер наразылық 
білдірді. Ақылы жолдарды енгізу 
– әлемдік тәжірибеге сай дұрыс 
шешім. Алайда, біз сияқты жер 
көлемі үлкен елде тек бюджет 
есебінен жол салу мүмкін емес. 
Оның үстіне, Қазақстан жүк та
сымалынан пайда табуы керек. 
Бірақ ол үшін сапалы жолдар 
салынып, жол бойында жоғары 
деңгейде қызмет көрсетілуі ке
рек. Бизнес пен азаматтар жол 
инфрақұрылымының жаңа сапа
сын сезінуі қажет. Үкімет аталған 
мәселені ерекше бақылауға алғаны 
жөн, – деді Мемлекет басшысы.

Президент Энергетика ми-
нистрлігі мен «Самұрық Қазына» 
қорына, соның ішінде, «Қаз-
мұнайгаз» компаниясына жанар-
жағармай нарығына ықпал ететін 
мұнай өңдеу зауыттарындағы 

ахуалды қатаң бақылауға алу
ды, сондай-ақ, Үкіметке Қормен 
бірлесіп, Атырау мұнай өңдеу 
зауытының жоспардан тыс тоқтап 
қалуына байланысты жағдайға 
кінәлілерді жауапқа тарту жөнінде 
шаралар қабылдауды тапсырды. 
Қаржылық мониторинг агенттігі 
мен Есеп комитеті қазақстандық 
мұнай өңдеу зауыттарында 
қаржыны жылыстатуға байланыс-
ты астыртын әрекеттердің бар-
жоғын тексеріп, оның нәтижесі 
туралы қыркүйектің басында есеп 
беруі тиіс.  

Жиын соңында Қасым-Жомарт 
Тоқаев мемлекеттік аппарат 
жұмысының сапасы туралы айт
ты. Мемлекеттік қызметшілер 
еліміз үшін осындай сын сағатта 
жұдырықтай жұмылып, батыл 
қадамдарға барып, өздерінің 
қарым-қабілеттерін көрсетіп, 
шұғыл шешімдер қабылдауы қажет 
екенін мәлімдеді.

Облыс әкімі Гүлшара 
Әбдіқалықова қуаңшылық 
жағдайына орай егіс алқаптарындағы 
жұмыс барысын бағдарлау үшін 
Жаңақорған ауданына барып, 
бірқатар нысандарды аралады. 

Аймақ басшысының жұмыс сапары 
Жаңарық ауылдық округіндегі дәрігерлік 
амбулаторияның құрылысымен танысудан 
басталды. Бас мердігер «Ныш-Ер» ЖШС 
директоры Ерболат Төрежановтың айтуын
ша, мемлекеттік-жекеменшік әріптестік ая
сында басталған дәрігерлік амбулаторияның 
құрылысы қыркүйек айында аяқталмақ. 
Аймақ басшысы әлеуметтік нысандағы 
жұмысты уақытылы әрі сапалы орындауды 
тапсырды.

Мұнан кейін Қыркеңсе ауылдық 
округіндегі жастар бригадасының жұмы-
сымен танысты. Ауылдық округ бойынша 
барлығы 3098 гектар жерге малазықтық 
дақылдар орналастырылды. Оның 750 гек
тары – жаңа жоңышқа, 1816 гектары – ескі 
жоңышқа, 502 гектары – күздік бидай 
мен 30 гектары – жаздық бидай. Ал ескі 
жоңышқаның бірінші орымынан 5 мың тон
на шөп жиналды. Қазір «Жасыл ел» жасағы 
сарбаздары Қыркеңсе ауылдық округіне 
қарасты «Құдірет» шаруа қожалығындағы 
шөпті орып, тау беткейінде орналасқан 
«Ақүйік» ауылдық округінің тұрғындарын 
қамтамасыз етуде. 

Облыс әкімі шөп орағына белсе
не қатысқан ауыл жастарымен пікір-
лесіп, қысылтаяң шақта бірігіп, ортақ іске 

жанашырлық танытқан бригада мүшелеріне 
ризашылығын білдірді. Айта кетейік, 
қуаңшылықты өткеріп жатқан Арал, Қазалы 
аудандарына көмек ретінде жем-шөп 
дайындауға 500-ге жуық ерікті мен «Жасыл 
ел»  сарбаздары кірісіп кетті. Жастар үшін 
жатын орын, дала асханасы жасалған. 

Аймақ басшысының ауданға сапары 
Бірлік ауылдық округінде жалғасты. Мұнда 

салынып жатқан 90 орындық балабақша 
құрылысымен танысты. Құрылыс 2022 жылы 
аяқталады. Сондай-ақ, елді мекенді табиғи 
газбен қамтамасыз етуді көздейтін жоғары 
қысымды жеткізуші газ құбырын салу жобасы 
жүзеге асырылуда. Газ желісінің ұзындығы 
– 54,7 шақырым. Жоба іске асқанда Бірлік 
елді мекенінде 440 тұрғын үй, Қыраш елді 
мекенінде 124 үй және 20 әлеуметтік нысан 

«көгілдір отынды» пайдалануға мүмкіндік 
алады.

Сапар аясында облыс әкімі Бірлік 
елді мекеніндегі ауыл ақсақалдарымен де 
кездесті. Онда ауылдың бірқатар әлеуметтік 
мәселелері айтылды. Аймақ басшысы 
қуаңшылық кезеңінде көрші аудандарға 
көмек қолын созып, жем-шөп жинауға ниетті 
жастарды біріктіруде ақсақалдардың ролі 
жоғары екенін атап өтіп, ауыл азаматтары
мен пікірлесті. 

Мұнан кейін Жайылма ауылдық 
округіндегі егіс алқабына арнайы барып, 
еңбеккерлермен кездесті. Ауылдық округ
ке қарасты 13 шаруа қожалығы 550 гектар 
жерге бақша дақылдарын еккен. Шаруалар 
биылғы су тапшылығын ескере келе, тау 
беткейде орналасқан Жайылма ауылдық 
округінде шахталық кәріздерді қазып, же
расты су қорын пайдаланып, егін көлемін 
ұлғайтуда. Мұнан бөлек, «Жиделі» шаруа 
қожалығы 2 кәріз арқылы 30 гектар бақша-
көкөніс дақылдарын суаруда. 

Қазіргі кезде егіс алқабындағы қауын-
қарбыз пісіп, сатылымға шығарыла бас-
тады. Өнімдер елдің өзге облыстарымен 
қатар, көрші мемлекеттердің нарығына да 
жіберіледі.

Шаруалардың жұмысын көрген об
лыс әкімі су ресурстарын тиімді пайда
ланып, шаруашылықты әртараптандыру 
және жергілікті тауарөндірушілерді қолдау 
жұмыстарына ерекше назар аударуды тап
сырды. Сондай-ақ, күріш көлемін азай
тып, ауыл шаруашылығын әртараптандыру 
мақсатында майлы, азықтық дақылдарға және 
бау-бақшаға басымдық беру жұмыстарын 
жалғастыру қажеттігін еске салды.

БІРЛЕСКЕН ІСТЕ БЕРЕКЕ БАР

«БАСТЫ МІНДЕТІМІЗ –
ХАЛЫҚТЫҢ ӘЛ-АУҚАТЫН АРТТЫРУ»

ДЕПУТАТТАР 
ЕЛ ІШІНДЕ
Мәжілістегі «Nur Otan» пар

тиясы фракциясының мүшелері, 
Бақытбек Смағұл, Геннадий Ши
повских  Қармақшы ауданындағы  
«Nur Otan»  партиясының сай-
лауалды бағдарламасы аясын да 
жаңғырту жұмыстары жүр гізілген 
Төретам, Ақай елді меке ніндегі 
электр станциясының жұмысын 
көрді. Төретам кентіндегі 
«Ажар Сити» сауда үйінде бо
лып, әлеуметтік маңызы бар 
тауарлар бағасын бағамдады. 
Көшелерге жасалған орташа 
жөндеу жұмыстарының сапа
сын көрді. Аудандағы  брусчатка 
мен тротуарларға арналған пли
талар, бордюрлар, пластик есік 
-терезе шығаратын «Мир-2001» 
ЖШС құрылыс материалдарын 
өндіру зауыты жұмысымен таныс-
ты. Жергілікті кәсіпкерлермен, 
ауыл ақсақалдарымен жүздесіп, 
ұсыныс-пікірлерін тыңдады. 
Кездесуде кәсіпкерлер тара
пынан қойылған сауалдар мен 
ұсыныстарды тыңдап, шешу 
жолдарын қарастыруды назарда 
ұстайтындарын жеткізді.

Жаңақорған ауданында депу
таттар жаңадан салынып жатқан 
300 орындық және жаңадан 
бой көтерген 600 орындақ жаңа 
мектептердің құрылысымен та
нысты. Қос мек тептің де аудан 
үшін маңызы зор. Бүгінде МАИ 
бекетінен 300-ден аса оқушы 
Жаңақорған кентіндегі мектеп
терге қатынап оқиды. Ал, №169 
мектепте оқушы сыйымдылығына 
байланысты мәселе бар. Осыған 
орай қос мектептің ашылуын 
жаңақорғандықтар асыға күтіп 
отыр.

Мәжіліс төрағасының орын
басары Балайым Кесебаева құры-
лысшыларға мектеп құрылысын 
сапалы жүргізуді әрі әлеуметтік 
нысанды мерзімінде тапсыру 
маңызды екенін айтты. 

Онан соң, Жаңақорған кен-
тіндегі «Премиум Класс-Строй» 
ЖШС-ның әк зауытына барды. 
Зауыт қысы-жазы өнім өндіреді. 
60 адамды тұрақты жұмыспен 
қамтып отыр. Онда тәулігіне 240 
тонна әктас өндіріледі. Бүгінде 
8 пешке сағатына 1500 текше 
метр «көгілдір отын» жұмсалады. 
Егер тағы 1500 текше метр газ 
алуға мүмкіндік болса, тәулігіне 
әктас өндіруді 500 тоннаға дейін 
жеткізіп, қосымша 40 адамды 
жұмыспен қамтуға мүмкіндік туа
ды. Серіктестік басшысы «көгілдір 
отынның» қысымын (мөлшерін) 
арттыруға көмек беруді сұрады.

ХХ ғасырдың 60-жылдардың 
аяғында Келінтөбе магистрал
ды каналы іске қосылып, 
Жаңақорған ауданының халқына 
халық қосылып, Түгіскен мас-
сивін игеріп, елдің әлеуметтік 
әлеуеті арта түсті. Сол уақыттан 
бері диқан қауымына канал 
қалтқысыз қызмет етіп келген-ді. 
Бірақ кейінгі жылдары Сырдария 
өзенінде қайыр жерлер көбейіп, 
судың мөлшері жыл өткен сайын 
азайып келеді. Бұған халық қатты 
алаңдаулы.

Ең болмағанда дария суын бір 
қалыпта ұстап тұратын су тос пасы 
болса дейді. Шаруа қожалықтары 
төрағалары Мәжіліс депутатта
рына осы мәселені шешіп беруді 
айтты.

Сондай-ақ, партияның бес-
жылдық сайлауалды бағдар-
ла ма сына енген жобаларды 
жүзеге асырудың маңызы айты

лып, оның ішінде, Төменарық 
ауылдық округіне аурухана салу 
және т.б жүзеге асыру жолдары 
талқыланды. 

«Nur Otan» партиясының аудан-

дық филиалында Б.Кесебаеваның 
қоғамдық қабылдауы жалғасты. 
Онда аудан тұрғындарын қабыл-
дап, еркін форматта пікір ал
масты. Әрі партияның сайлау
алды бағдарламасының басты 
аспектілерінің орындалу деңгейі 
сараланып, әрбір мәселе терең, 
жан-жақты талқыланды.

– Сапарымыздың мақсаты – 
партияның сайлауалды бағдар-

ламасының міндеттері жергілікті 
жерде қалай жүзеге асырылып 
жатқанын, өңірлердің өндірістік 
және ауылшаруашылық әлеуетін 
арттыру үшін қандай шара
лар қабылданғанын, халықтың 
әлеуметтік мәселелері қалай 
шешілгенін көзбен көру. 
Жаңақорған ауданында айтылған 
әрбір мәселені өз бақылауыма 
алып, тиімді шешілуіне ықпал 
етемін, – деді Б.Кесебаева.

Сырдария ауданындағы сапар 
барысында халық қалаулылары 
тұрғындармен кездесіп, ұсыныс-
пікірлерін тыңдады. Парламент 
қабырғасында талқыланған 
және қабылданған заң жобалары 
жөнінде қысқаша ақпарат берді. 
Өз кезегінде Мәжіліс депутаты 
Ғ.Әміреев кәсіпкерлік саласын 
дамыту, баға өсімінің алдын алу 
мен болдырмау бағытында пікір 
білдірді. Депутат азық-түлік 
өнімдерін сақтау қоймаларының 
жұмысын ретке келтіру, 
кәсіпкерлерге берілетін несиелерді 
жеңілдету, кәсібін жаңадан бас-
тағандар үшін әкімшілік кедер-
гілерді болдырмау жөнінде нақты 
мысалдар келтірді. Сондай-ақ жи-
на лысқа қатысушылар тарапынан 
қойылған сұрақтарға жауап берді.

Жиналысқа қатысушылар 
ауданның ерекшелігіне сәйкес 
депутаттар назарына бірқатар 
ұсыныстар айтты. Мысалы, аудан-
дық мәслихат депутаттары және 
кәсіпкерлер халық көп тұтынатын 
заттардың бағасы кейінгі екі айда 
күрт қымбаттағанын, несие ұйым-
дарының талаптарын, ауданның 
Айдарлы, Аманкелді, Жетікөл 
ауылдарында дәрігер жоқ екенін, 
кәсіпкерлікті дамыту мәселелері 
мен жем-шөпке берілетін субсидия 
мерзімі жайлы өз ұсыныстарын 
жеткізді. Айтылған пікірлер мен 
сұрақтарға депутаттар толыққанды 
жауап берді.

Кездесуден кейін Мәжіліс 
депутаттары әлеуметтік және 
кәсіпкерлік нысандарды аралады. 
Ең алдымен «Углесбыт» ЖШС-
ның күріш ақтау зауытының жұмы-
сымен танысты. Сондай-ақ той
хана ғимаратын қазіргі уақыттың 
талабына сәйкес «Бақнұр» бөбек 
балабақшасы ретінде жабдықтаған 
нысанға барды. Сапар барысын
да Тереңөзек кентінен салынып 
жатқан 10 отбасыға арналған 
тұрғын үй құрылысымен танысып, 
құрылысшылармен пікірлесті. Де
путаттар сонымен бірге «Аңсар» 
дәріханасын аралап, дәрілердің 
бағасын бағамдады.

ҚР Парламенті Мәжілісі 
депутаттарының сапары 
Қармақшы, Жаңақорған және 
Сырдария аудандарында 
жалғасты.

Жаз маусымы басталғанда 
балалар  оқудан босайды. Қолы 
бос, уақыты көп жасөспірімдердің 
тәртібін қадағалайтын құқық 
қорғау органдарының жұмысы есе
лене түседі. Жастар арасындағы 
топтық төбелес, бір-біріне суық 
қару жұмсау, денсаулығына түрлі 
деңгейде зиян келтіру, ұрлық жа
сау, түнгі уақытта ойын-сауық 
мекемелеріне бару, кісі тонау 
дерегі  азаяр емес.    

Елімізде заң бойынша кәме-
летке толмаған жасөс пірімдерге 
түнгі сағат 22.00-ден кейін 
компью  терлік клубтарда отыруға 
және түнгі сағат 23.00-ден кейін 
кө ше  де ата-анасыз жүруге тыйым 

са лынған.  Алайда, бұл тәр  тіпке 
бағынған жастар аз. Беймезгіл 
уақытта компьютерлік ор талық-
тарда ойын ойнаған жас өс пі-
рімдер тәртіп сақшысының на
зарына ілігуде. Кәсіпкерге де 
шара көрілуде. Бірақ мәселе 
шешілер емес. Жасырынып  кіріп, 
таң бозарғанша уақытын сонда 
өткізетіндер көп. 

Биылғы жылдың 6 айында  
облыстық кәмелетке тол маған-
дардың істері жөніндегі маман-
дандырылған ауданаралық соттың 
өндірісіне 22 қылмыстық іс түскен. 
Ал, өткен жылдың 6 айында  
соттың өндірісіне 16 қылмыстық іс 
түсіп, қаралған. Байқап қарасаңыз, 

биылғы істер саны 27,3 процентке 
көбейген. Сот өндірісіне түскен 22 
қылмыстық іс 26 адамға қатысты 
жүргізілген. Биыл 10 іс бойын
ша 17 адамға үкім шығарылса, 
оның ішінде 12 кә ме летке 
толмағандарға қа тыс ты үкім бар. 
Былтыр 14 іс бо йынша 19 адамға 
үкім шыққан, оның 9-ы – кәме-
лекетке толмағандар. Кәме лет ке 
толмағандарға қатысты шы ға-
рылған үкімдердің саны был тыр ғы 
жылмен салыстырғанда 3 адамға 
көбейгенін аңғаруға болады. 

Азаматтық істердің қаралуына 
келер болсақ, жыл басынан бері сот 
өндірісінде өткен жылдан қалған 
62 азаматтық іс болған. Ал, былтыр 
6 айда  қалдықта 50 азаматтық іс 
қалған. 2020 жылы сот өндірісіне 
2 азаматтық іс және 246 талап арыз 
түскен, ал биыл 5 азаматтық іс 
және 305 талап арыз қабылданған. 
Бұл жерде де цифрдың өскенін 
аңғару қиын емес.

Жастар арасындағы қылмыс 
санын азайту үшін жауапты 
сала мамандары бірігіп, түрлі іс-
шаралар ұйымдастыруда. Мәселен, 
кәмелетке толмағандар арасындағы 

қылмыстың, оның ішінде топтық 
төбелес, бопсалау, түнгі уақытта 
заңды өкілдерінсіз көшеге шығу, 
тұрғын үй-жайлардан тыс аумаққа 
бару деректерінің алдын алу үшін  
жедел-профилактикалық шара
лар  ұдайы өткізіліп  келеді. Мек
тептерде оқушылардың, мектеп 
инспекторларының, құқық қорғау 
са ла   сы ның мамандарының бірі-
гуі мен, жасөспірімдер арасын-
дағы қыл мыстың алдын алуға 
ба    ғыт  талған шаралар тұрақты 
жүргізілуде.

Облыстық кәмелетке тол-
маған дардың ісі жөніндегі маман-
дандырылған ауданаралық  соты-
ның төрағасы Қанатбек Абдуллаев  
биылғы сот өндірісінде қаралған 
істер жайында кеңінен айтып берді. 

– Әкімшілік істердің қаралуы 
бойынша биылғы жылдың 6 айын
да сот өндірісіне 56 әкімшілік іс 
түскен болатын. Аталған мерзімде 
56 адамға қатысты  әкімшілік  
іс қаралып, тиісті шешімдер 
қабылданды. Әсіресе, жастар 
арасында топтық төбелес пен 
ұрлық көптеп тіркелуде. Мәселен, 
биылғы жылдың 5 қаңтар күні 

қала аумағындағы Титов шағын 
ауданында көпқабатты тұрғын 
үйдің алаңында Шанхай шағын 
ауданының балалары арасында 
топтық төбелес болған. Салдары
нан кәмелетке толмаған балалар 
жарақат алып,  кінәлілер жауапқа 
тартылды. Мұндай іс Қазалы ау
данында да тіркелді. Кәмелетке 
толмаған балалардың тәртібі ең 
алдымен ата-ананың бақылауына 
байланыс ты. Отбасындағы тәлім-
тәрбие, ортасының ықпалы да зор, 
– дейді ол.

Балалық шағын бұлыңғыр етіп, 
шалыс қадам басқан балалар ертеңі 
қалай болмақ? Жасөспірімдер 
арасындағы қылмыстың алдын 
алу үшін не істеу керек? Қалай де
сек те, қателігін қайталамас үшін 
қоғам болып, қолдау білдірген 
жөн-ау. Барлық жауапкершілікті 
ата-анаға ысырып тастауға болмай
ды. Себебі ел ертеңі жастар екені 
белгілі. Олай болса жастардың 
отбасы тәрбиесінен өзге, орта
сынан да дұрыс тәлім алғаны 
абзал. Олардың бос уақытын  
тиімді ұйымдастырып, спортқа, 
үйірмелерге тарту керек.

Тәртіпке бағынған құл болмайды

 Сара АДАЙБАЕВА,
«Сыр бойы»Sb

Бүгінде өрімдей жастардың қылмыс жасауы үйреншікті 
әдетке айналып барады. Тәртібі қиын бала есейген сайын  
оның ауыр түрін жасауға бейім келеді. Жастар тәртіпсіздікке 
неге үйір? Күнделікті жаңалықтардан жасөспірімдер жасаған 
қылмыс туралы жиі естіп жүрміз. Жақынына, тіпті, ата-анасына 
жәбір көрсеткен жастар жайлы да ашық айтылуда. Жасөспірім 
оқушылардың қылмысқа бой ұруына  жауапты сала мамандары 
да алаңдаушылық білдіріп отыр.

Иә, бір ғасыр бұрын қоғамға сер-
піліс әкелген «Қазақ радиосы» – бүгінде 
еліміздің ең ірі ақпарат жүйесі. Айта-
лық, Ұлттық арнадан  тарайтын ақпа-
раттар республика аумағынан бөлек, 
Ресей мен Қытайдың, Өзбекстан мен 
Қырғызстанның шекаралас аймақтары-
на дейін жетеді. Ал көпшілік сүйсіне 
тыңдайтын «Шалқар» Ұлттық арнасы-
ның хабарлары әзірге еліміздің ірі қала-
ларына таратылады. Сондай-ақ, «Қазақ 
радиосының» интернет сайты арқылы 
әлемнің кез келген түкпірінде жүріп-
ақ ел жаңалықтарын тыңдауға болады. 
Шығармашылық ұжым тыңдаушылар 
арасында күн сайын қазақша және орыс-
ша таңдаулы бағдарламалар ұсына оты-
рып, республикалық  газет-журналдарға 
шолу жасайды. Жалпы айтқанда, өзінің 
форматы жағынан тақырыптық бағдар-
ламаларды жүргізетін республикадағы 
бірден-бір радиостанция. 

Деректерге сүйенсек, «Қазақ ра-
диосында» әр жылдары қызмет еткен 
Әміре Қашаубаев, Ахмет Жұбанов, 
Шәмші Қалдаяқов, Әнуарбек Байжан-
баев, Мұқағали Мақатаев сынды бірту-
ар тұлғалардың дауыстары радионың 
«Алтын қорында» сақталған. Сол сияқ-
ты,  1948 жылдан бері жинақталған 100 
мыңнан астам фонограмма бар екен. 

– 1977-1982 жылдар аралығында 
ҚазМУ-дың журналистика факуль-
тетінде білім алып жүргенде 3-курстан 
бастап «Радио және тележурналистика» 
мамандығы бойынша тереңдетіп оқы-
дық. Қазақ радиосы мен Қазақ телеви-
зиясының «Жастар хабарлары» редак-
циясымен сол кезден үзбей хабарласып, 
Нұртілеу Иманғалиұлының шеберлік 
ұстаханасынан дәріс алдым. Диплом-
ды  «Көгілдір экран және көрермен» 
тақырыбында үздік қорғап шықтым. Ал 
1986 жылы Қазақ радиосының «Балалар 
мен жастар» редакциясына редактор 
болып орналастым. Онда «Көкжиек», 
«Шынар» әдеби радиожурналын, «Ақса-
уыт» әскери-патриоттық тақырыптағы 
хабарын жүргіздім.  Сондай-ақ, «Ойлан, 
тап!», «Ерден атайдың ертегісі» хабар-
ларына редактор болдым. «Қаламгер» 
әдеби хабарлар бас редакциясында бір-
шама уақыт жұмыс істеп, «Шалқар» бас 
редакциясында «Шалқардың қонақжай 
шаңырағы» атты саяси-көпшілік радио-
журналын жүргіздім. Осы хабарлар цик-
лы үшін 1997 жылы Қазақстан Телера-
дио Академиясының «Алтын жұлдыз» 
сыйлығына ие болдым. Қазақ радио-
сында жүргенде Сочида, Қырымдағы 
Артекте, Вьетнам елінде іссапарда бол-
дым. Мәскеудегі Бүкілодақтық радиота-
рату орталығы – Останкинода 2 ай оқып, 
іс-тәжірибеден өттім. Осы жылдарда 

«Қазақ радиосының» білікті мамандары 
Қасымхан Ерсарин, Нұрахмет Жорабе-
ков, Рысты Нүсіпова, Мелдебек Айтаев, 
Иманбай Жұбаев, Нұржан Мұхамеджан-
ова, Кенжебай Жармұхамедовтармен 
бірге қызметтес болғанымды мақта-
нышпен айтар едім.

Облыстық радиоға келгеніме көп 
бола қоймаған, сол 2003-2004 жылдары 
«радио жабылады» дегенді естіп, ай-
мақтағы сала ардагерлерімен жедел сұх-
баттар дайындап, мәселе көтерген едік. 
Әйтсе де, жоғарғы жақтың «қаржылан-
дыру тиімсіз» деген желеуімен облыс-
тық радио өз жұмысын тоқтатты, – дейді 
Қазақ телерадио саласының ардагері, 
Қазақстан Жазушылар одағы облыстық 
филиалының директоры, халықара-
лық «Алаш» әдеби сыйлығының иегері 
 Қаршыға Есімсейітова. 

Енді облыстық радионың тарихы 
жайындағы деректерге ден қойсақ. «Қы-
зылорда радиосында» қызмет атқарған 
қаламгерлердің көпшілігі бүгінде ара-
мызда жоқ. Әйтсе де, олар жайлы ай-
тылған естеліктер арқылы талантын 
танып, болмысын бағалаймыз. Айта-
лық, Ұлы Отан соғысы жылдарында 
және одан бергі қиын да күрделі ке-
зеңдерде Ә.Мырзахметов, Н.Оспанов, 
 Ә.Шабақов, Т.Елемесов, А.Тоқмағам-
бетов, Ж.Шөкен ов, Д.Айдаров сынды 
тұлғалы азаматтар радиохабарын та-
ратуға басшылық жасаған. Ал шығар-
машылық өкілдері жайлы айтар бол-
сақ, А.Жанаев, Қ.Данабаев, Б.Ұзақбаев, 
В.Хрянин, Ю.Ефанов, Е.Шілдебаев, 

Ы.Әлжанов, Ж.Қожабергенов, Б.Шай-
ланов, О.Мақсұтұлы,  Ж.Аманов, Н.Рах-
метова, Р.Нұржанова, А.Шалғынбаева, 
А.Ысқақова, Б.Бердібаев, Х.Сержанова, 
Е.Ыдырысов, Қ.Ботаев, К.Ерімбетов, 
Г.Құлмұратова, Н.Жұмабаева, Г.Жан-
ұзақова секілді радио журналистерінің 
елеулі еңбегін көпшілік әлі ұмыта қой-
ған жоқ. Осы орайда тағы бір естелікке 
кезек берсек: 

...«Менің бір байқағаным, радио-
дағы тілшілік қызмет адамды ашады, 
оны белсенді етеді. Біздің облыстық 
радиода қыз мет етіп, кейін белгілі қа-
ламгер, қоғам қайраткерлері болғандар 
аз емес. Белгілі ақын-жазушылар, қала-
мы жүйрік журналистер С.Алдаберген-
ов, С.Есмаханов, А.Жанаев, Қ.Сүйеніш 
және басқалар негізінен осы облыстық 

радиодан бата алғандар еді. Белгілі 
ақын, көп жылдар республикалық ор-
гандарда басшылық қызметтерде болған 
С.Хангелдин, кейін «Социалистік Қа-
зақстан» газетінің меншікті тілшісі қыз-
метін атқарған қаламгерлер Ө.Жаппар-
хан, Қ.Қабделов ал ғашқы қадамын осы 
қасиетті табалдырықтан бастаған бола-
тын.

Реті келгенде айта кетейін, халқы-
мызға көп жылдар тамаша қызмет еткен 
осы радиоға еліміз тәуелсіздік алғаннан 
кейін теріс қарағанымыз дұрыс бола 
қойған жоқ. Өйткені облыс тық радио-
ның қорында біздің кешегі үніміз, ты-
ныс-тіршілігіміз, тұтас тарихымыз жа-
тыр» деп жазады мемлекет және қоғам 
қайраткері, облыстық телерадиокомпа-
ниясының алғашқы басшыларының бірі 
Әбдіжәлел Бәкір.

Облыстық радио және телевизия са-
ласының журналистері туралы айтқан-
да, есімі елдің жадында қалған талантты 
қаламгер Есенгелді Шілдебаевтың орны 
бір төбе. Сонау 1970-1980 жылдары ра-
дио саласында елеулі қолтаңбасын қал-
дырса, одан кейінгі жылдары облыстық 
телеарна арқылы тың тақырыптарды кө-
теріп, көптеген рухани-танымдық хабар-
ларды жарыққа шығарды. Ол кісі туралы 
«Qyzylorda» телеарнасының директоры, 
«Құрмет» орденінің иегері Жағыпар Қа-
рабала былайша еске алады:

– Таулар алыстаған сайын биіктей 
береді. Бүгінде Есағаң туралы айтқанда 
тебіренбейтін жан баласы жоқ. Ағаның 

мейірімді жүзінен тамған нұр әлі күнге 
дейін бізді жылытып тұрғандай. Телера-
дио тарланының Сыр бойы журналис-
тикасының дамуына сіңірген еңбегіне 
ешқашан көлеңке түскен емес. Қайта 
жылдар өткен сайын оның журналистік 
қолтаңбасы, бекзат болмысы, салиқа-
лы сөзі жаңарып-жаңғырып жатқандай 
көрінеді.

Облыстық радиода 1994-1998 жылда-
ры қызмет атқарған әріптесіміз, қазіргі 
«Кызылординские вести» газетінің бас 
редакторы Қазыбек Ботаевты әңгімеге 
тартып, радиода еңбек еткен кезі туралы 
аз-кем айтып беруін сұраған едік.

– Мен 1994 жылдың соңында Қы-
зылорда радиосында штаттан тыс қыз-
мет етіп жүрдім де 1995 жылдан бастап 
арнайы бұйрықпен қабылдандым. 
Алғашқыда орыс радиосында орын бол-
май, қазақ бөлімінде хабар дайындадым. 
Келесі жылы өз мамандығыма сәйкес 
орыс тілінде хабар тарататын бөлімге 
ауыстым. Ол кезде журналистикада: 
«телевизияға келу үшін алдымен радио-
да қызмет ету керек» деген қағида бола-
тын. Бұл рас еді. Телерадио саласының 
майталман мамандары Ж.Бекхо жаев, 
Е.Шілдебаев, Б.Шайланов, В.Хрянин 
сияқты журналистерден көп тәжірибе 
алдым. Ал Н.Жұмабаева, Г.Құлмұрат-
ова, Г.Жанұзақова, Д.Рысмұхамедова 
сияқты өз ісін терең меңгерген мықты 
мамандармен бірлесе еңбек еттік. Ол 
уақыттарда «Замана» деп аталатын 
қоғамдық-саяси радиохабар болатын, 
соны жүргіздім. Кейін облыстық телеви-
зия саласында қызмет атқардым, – дейді.

Иә, біздің бала күнімізде әрбір үйде 
радио болатын. Таң атқаннан түн ортасы-
на дейін үздіксіз хабар беріліп жататын. 
Жаңалықтардан бөлек, әдеби шығар-
малардан үзінділер берілетін. Соны та-
пжылмай отырып тыңдайтынбыз. «Сыр 
елінің Байжанбаевы» атанған Бақтыбай 
Бердібаев пен сыңғырлаған әсем дауы-
сы әйгілі диктор Сауық Жақан овадан 
кем түспейтін Гүлайым Жанұзақованың 
жүргізген әдеби хабарлары өте тартым-
ды еді.

Білуімізше, Қызылорда радиосы өз 
дәуірінде республикалық радиофести-
вальдардың бірнеше дүркін лауреаты 
атанды. Әсіресе, жастарға арналған 
«Сыр толқыны», «Собеседник» бағдар-
ламалары мыңдаған тұрақты тыңдау-
шысын қалыптастырған еді. Бұл үшін 
аталған бағдарламалар сол кездегі 
ВЛКСМ Орталық комитетінің «Құрмет 
грамотасын» иеленген болатын. Осынау 
80 жылдық тарихы бар Қызылорда ра-
диосы 2004 жылдан бастап жұмысын 
тоқтатты. Оның себебін сұрастырып 
көрсек, қаржылық жағдайға келіп тіре-
леді екен. Осылайша аймағымыздағы 
алғашқы ақпарат көзі тарих қойнауына 
еніп кете барды. Алайда ондағы дүние-
лердің бағасы бөлек еді...

Таяуда БАҚ өкілдерінің кәсіби ме-
рекесіне орай қала әкімінің қатысуымен 
өткен кездесуде «Қазақ радиосының» 
100 жылдығына орай облыстық радио 
торабының ең алғаш орналасқан жері 
– қазіргі қалалық парктің маңайына бір 
ескерткіш тақта қою жайлы ұсыныс ай-
тылды.

ҚАЙДАСЫҢ, 
ҚЫЗЫЛОРДА РАДИОСЫ?

«Қазақ радиосына» биыл 100 жыл тол-
ды. Сонау 1921 жылы Қазақ КСР Халық 

комиссарлары кеңесінің шешімімен жер-жер-
ге хабар тарата бастады. Радионың алғашқы 

хабары қазақ тіл білімінің негізін салушы Ахмет 
Байтұрсынұлының бастамасымен, сол кездегі ел 

астанасы –  Орынбор қаласынан әуе толқынына шықты. Иә, 
сол уақыттың тұрғысынан қарағанда бұл елді елең еткізген 

жаңалық болды. «Қазақ радиосы» арқылы халық күн сайын, сағат сайын 
қоғамдағы сан қилы жаңалықтардан хабардар болып отыратын. Кешегі 
Ұлы Отан соғысы жылдары орталық радио майдан даласындағы жедел 
ақпараттарды жеткізе отырып, елдің Жеңіске деген  сенімін қалыптасты-
рды. «Қазақ радиосының» редакциясы 1926 жылы Қызылордаға, 1931 
жылы Алматыға көшірілді. Ал 2012 жылдан бері елордадағы «Қазмедиа 
орталығынан» халықты жаңалықтармен тұрақты хабардар етіп келеді.

Ғазиза ӘБІЛДА,
«Сыр бойы»Sb

Қызылорда қала-
сының тұр ғыны, есімі 
көпке белгілі азамат, 
аяулы әкеміз Тәңірбер-
ген Бәрзуұлы Мәліков-
тің өмірден өткеніне де 
қырық күн толды.

Алайда, уақыт біз-
дің сағынышымызды 
үдетпесе азайта алған 
жоқ, алысқа жол жүріп 
кеткендей бір әсерден 
арыла алар емеспіз. 

Әкеміз алпыс жыл 
өмірінде артында жақсы атын, ізгі 
бейнесін, ағайынға деген адал-
дығын, өшпес үлгі-өнегесін қал-
дырды. Ешкімнің бетіне жел болып 
тимеген мінезімен, баршаны туы-
сындай санаған көпшіл көңілімен 
сыйлы, қадірлі болды.

Шиелі ауданының Н.Бекежан-
ов ауылында еңбек жолын бастап, 
облыстық ауыл шаруашылығы 
басқармасында, облыстық денсау-
лық сақтау басқармасында, Сыр-
дария аудандық ауруханасында, 
Қызыл орда қалалық білім бөлімін-
де бас есепші болып қызмет атқар-
ды.

Есеп-қисап қызметінде өзінің 
адалдығымен, нақ ты лығымен да-
раланып, кейінгі жастарды кәсі-
би мамандығына үйретті. Қызмет 
еткен мекемесінің мүддесін қыз-

ғыштай қорып, ұжы-
мына бедел алып беру-
ге атсалыс ты.

Еңбегі еленіп, өз 
саласының, облыс, 
қала басшылығының 
Алғыс хаттарымен, 
Құрмет грамотала-
рымен марапатталды. 
Әкеміздің жолын да, 
қолын да таза ұстаған 
болмысы бізге әрқа-
шан адал, кішік, абы-
ройлы болу аманатын 

жүктейді.
Жатқан жеріңіз жұмақ бақша-

сынан болғай, жан әке.
Алланың қалауымен анамыз 

екеуіңіз бізді, алты перзентті өмір-
ге әкеліп, тәрбиелеп, білім алуы-
мызға, аяғымызды нық басып, қа-
тарға қосылуға жасаған ұшан-теңіз 
еңбектеріңізге өмір бойы қарыз-
дармыз.

Қолымыздан келер қайран – 
жақ сылықтарыңызды айтып, сау-
абыңызды еселеу, рухыңыз ға дұға 
жолдау. Мәңгілік мекеніңізге иман 
байлығыңыздың шырағы жарық 
берсін деп тілейміз, рухыңызға Фа-
тиха шапағат етсін деп сұраймыз. 
Алла осы ниетімізді қабыл етсін.

Еске алушы: зайыбы 
Гүлзипа, 

балалары, немерелері

Қырық күн өтті 
қабырғамыз қайысып

Парасатымен, беделімен, 
білім-білігімен қалың жұртына 
сыйлы болған асыл азаматтың 
бірі Бақытжан Бекішев еді.

Ол еңбек жолын соғыс жыл-
дарында «Казрис» ауылының 
бастауыш мектебінде мұғалім 
болып бастаған. Небары 14 
жаста еді, соғыс ауыртпалығын 
көппен бірге көтерген балаң 
жігітті шағын елді мекен ұстаз 
тұтып, ерте есейтті. Қаладағы 
педагогикалық училищені үздік 
бітірген Бақытжан Бекішев ұс-
таздық жолын үзбей, Н.Гоголь 
атындағы Қызылорда педаго-
гикалық институтының қазақ 
тілі мен әдебиеті факультетін 
де  тәмамдады.

1954 жылы Абай атын-
дағы орта  мектепке мұғалім 
болып ауысады да, осы жерде 

өзін білікті басшы ретінде та-
нытып, ел ықыласына бөлен-
ді. Кейін Сырдария аудандық 
оқу-ағарту бөліміне қызметке 
жіберіледі. Өз мамандығы-
на деген адалдығы, ұстаздық 
жолындағы ұлағатты істері, 
адамдық, азаматтық қасиеттері 
Бекішевтің абыройын биікте-
те түсті. Сырдария аудандық 
оқу-ағарту бөлімінде қызмет 
атқарып, 1980-1984 жылдары 
қаладағы Ю.Гагарин атындағы 
мектеп-интернатының дирек-
торы болды. Өзін білікті бас-
шы, жаңашыл ұйымдастырушы 
деңгейінде көрсетті.

Кейін облыстық мұғалім-
дер білімін жетілдіру институ-
ты директорының орынбасары 
қызметінде оқу-әдістемелік 
жұмыстарға басшылық жаса-

ды. Республикалық «Қазақстан 
мұғалімі» газетінің Қызылорда 
облысындағы тілшісі қызметін 
қоса алып жүрген Бақытжан 
Сүлейменұлы өзін журналис-
тика саласында да білікті ма-
ман ретінде танытты. Облыс-
тың оқу-тәрбие ісіндегі озық 
тәжірибелері мен білім саласы-
ның жетістіктері туралы жазған 
мақалалары Сыр елі ағарту 
саласының мәртебесін көтере 
түсті.

Жалпы білім беретін ауыл 
мектептерінің жұмысын жетіл-
діру, жаңа оқу бағдарламасы, 
жаңа оқулықпен жұмыс істей-
тін мұғалімдердің іс-тәжірибе-

лерін зерттеп, жинақтау және 
оны таратуға жетекшілік жасап, 
әдістемелік жұмыстарды ұтым-
ды ұйымдастыруымен кейінгі 
буынға үлгі көрсетті. Педагоги-
калық институттың кафедрала-
рымен, ғалым-оқытушы, про-
фессорлармен тығыз байланыс 
жасады.

Қазақ тілі мен әдебиеті 
кабинетінің меңгерушілігін 
атқарған жылдары тіл маман-
дарының тәжірибесін тарату, 
қазақ тілінің мәртебесін кө-
теру, орыс тілінде оқытатын 
мектептерде қазақ тілін оқыту 
мәселесіне айрықша көңіл бөле 
отырып, облыстық, республи-

калық ғылыми-практикалық 
конференция, семинарлар мен 
педагогикалық оқулар өткізудің 
бастамашысы мен ұйымдас-
тырушысы, шын мәнінде тіл 
жанашыры болды. «Педагоги-
калық озық тәжірибені мектеп 
өміріне енгізу», «Сабақ көркем 
творчествосы», «Драмалық 
шығарма мектеп  сахнасын-
да», «Қос тілділік – қайта құру 
талабы», «Көркем шығарма-
ны талдау – әдеби-теориялық 
білім көзі», «Ұлағатты ұстаз» 
тақырыптарында озат мұғалім-
дердің іс-тәжірибелерін облыс 
мектептеріне таратуға да елеулі 
үлес қосты. Халық ағарту сала-
сындағы ұзақ жылғы жемісті 
еңбегімен, өнегелі өмірімен 
мұғалімдердің кәсіби білімін 
жетілдіріп, шыңдағаны үшін 
КСРО және Қазақ КСР «Халық 
ағарту ісінің үздігі» белгісімен 
марапатталды. Ізденістері мен 
тынымсыз еңбегі жоғары баға-
ланып, ҚР Білім министрлігінің 
Құрмет грамотасымен бірнеше 
рет марапатталған.

Өмірінің соңғы күніне дей-
інгі жартығасырлық еңбек ұр-
пақ жадында сақталып қалары 
анық.

Жанат КӨМЕКБАЕВА

Білім нұрының жарығы
Әр бастаманың нәтижелі болуы оның басындағы 

азаматтардың іс-әрекетімен өлшенбек. Игіліктің ұйтқысы 
бола білген, тіршілігіне кісі қызығар, пайым-парасатына 
жан сүйсінер текті тұлғалар, зиялы қауым өкілдері, руха-
ни болмысы биік, жастарға үлгі боларлық ғибраты мол, 
халқымыздың мақтанышына айналған жандар туралы 
қанша мақтау айтсақ та жарасады емес пе?! Елге қызмет 
етіп, биік белеске көтеріліп, жетістікке жеткен жандардың 
еңбегін кейінгі ұрпақ  білгені жөн.

ТАҒЗЫМ

Конкурс өткізу жөнінде хабарландыру

«Байқоңыр» ӘКК» АҚ Қызылорда қаласы аумағынан 4 әлеумет-
тік дүкенді өтеусіз пайдалануға беруге конкурс жариялайды. Кон-
курстың ережесін www.spk-baikonur.kz сайтынан көруге болады.

Олимпиада көрерменсіз өтеді
Олимпиада ойындарының ұйымдастырушылары көрермен-

дерді Жапонияның астаналық аймағындағы олимпиадалық іс-ша-
раларға жібермеу туралы шешім қабылдады. 

Атап айтқанда, Токиода, Канагавада, Сайтамада және Тибеде көрермен-
дердің қатысуына рұқсат жоқ. Билік сондай-ақ жанкүйерлерді Токиодағы 
Паралимпиада ойындарына жіберу туралы шешімді қазіргі жағдайды бақы-
лау үшін кейінге қалдырғанын мәлімдеді. 

Әлемде пандемия басталғалы коронавирустан қайтыс болғандар саны 
4 миллионнан асты. Сонымен қатар COVID-19 жұқтырудың тәуліктік өсімі 
бойынша антирекордтық көрсеткіш тіркелді, Индонезияда  38 391 жағдай, 
Оңтүстік Кореяда  1 275 жағдай анықталды.

Аю басы аукционда сатылды
Christie's аукционында Леонардо да Винчи салған аю басының 

нобайы сатылды. Оны £8,9 миллионға (шамамен 12,3 млн АҚШ 
доллары) сатып алды. 

Бұл – итальян суретшісінің туындысы үшін рекордты сома. «Сурет –
Леонардо да Винчидің сызбашы ретіндегі шеберлігінің керемет дәлелі» 
делінген аукцион үйінің Twitter-дегі хабарламасында. Нобай – бұл қы-
зғылт-ақшыл сары қағазға күміс қарындашпен салынған 7x7 см өлшемді 
сурет. Ол 1480 жылдардың бірінші жартысында жасалған. 

Бұл – суретшінің қолтаңбасы бар бірнеше туындысының бірі. Сатып 
алушының есімі жария етілмей отыр. Ал бұдан бұрынғы рекорд Леонардо 
Да Винчидің «Жылқы мен салт атты» туындысы үшін орнатылған еді, оны 
£8,1 миллионға сатып алды.

Вакцина. Миллион доллар!
Төрт баланың анасы, колорадолық Хейди Рассел COVID-ке 

қарсы вакцина салғандар арасындағы лотереядан миллион доллар 
ұтып алды. 

Мамырда губернатор Джаред Полис екпе алғандар арасында өтетін ло-
тереядан бес тұрғын осындай сома ұта алатынын хабарлаған болатын. Ақша 
иммундау ауқымын арттыру мақсатында штатқа бөлінген федералды қара-
жаттан беріледі. 

«Бұл ұтыс төрт баланы өсіруге көмек болады. Алайда мен осы қаражат-
пен басқаларға да көмек көрсете аламын деген үміттемін» деді жеңімпаз 
CBS телеарнасына. Отбасының басқа мүшелері де ұтысты өздеріне пайдалы 
етіп жұмсайтынын айтады. Расселдің сөзіне қарағанда, оның қыздарының 
бірі осы қаражаттың ішінен өзінің колледждегі оқуының ақысын төлемек.

Облыстық ішкі саясат басқармасы және «Сыр медиа» ЖШС 
ұжымы «Кызылординские вести» газетінің аға тілшісі Қанатбек 
Махановқа інісі

Мараттың
қайтыс болуына байланысты қайғысына ортақтасып, көңіл 
 айтады.

Жаныңыз болсын жәннатта
Отбасымыздың тірегі, саялы бағымыз-

дың бәйтерегі, әкеміз Төре Әнесұлы 69 жа-
сында осыдан 40 күн бұрын жалған өмір-
дегі демі таусылып, бақи бағындағы шын 
өміріне аттанып кеткен болатын. Алланың 
бұйрығына амал бар ма, өзі берген өмірін 
өзі алып кете барды. 

Марқұм әкеміз өмір жолында үлкенге 
құрметпен, кішіге ізетпен қарап, көпшілік 
ықыласына бөленіп өскен жан еді. Әлі 
сене алар емеспіз, суретіңізге қарап, сағы-
ныштан жанарымызға ұялаған жасты 

әрең тоқтатамыз. Ендігі жерде жасамаған жасыңызды артыңызда 
қалған аяулы анамыз бен балаларыңызға, немерелеріңізге берсін. 
Алладан жатқан жеріңізді жарық қылып, жаннаттың төрінен ор-
ныңыз болғай деп тілейміз. Топырағыңыз торқа, иманыңыз жол-
дас болсын, жан әке! 

Жүруші едің ортамызға өң беріп,
Ұл-қызыңды ай мен күнге теңгеріп,
Өзіңізді елестете береді
Өзің жазған өмір бойғы күнделік.

Халқың танып берді анық бағаңды,
Көрсете алдың тау жығардай шамаңды 
Әкетай-ау, еркелетіп енді кім
Шақырады Сұлукүл деп анамды.

Еске алушылар: Әнесовтер әулеті

ФУТБОЛ: ЕУРОПА ЧЕМПИОНАТЫ

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

Білікті маман Роберто 
Манчини тізгінін ұстағаннан 
бастап аталған елдің құрама-
сы өзгеше қырынан танылды. 
Тәжірибелі талай құраманы 
орта жолда қалдырып, жасыл 
алаң төрінде жарқылдап көзге 
түсті. Олардың мұндай ше-
берлігін құрлықтық дода ба-
рысында жанкүйерлер жақсы 
таныды. Ақтық сынға дейін 
көптеген азулы қарсыласын 
қапы қалдырып кеткен италия
лық футболшылар соңғы 
 ойында Англиямен шеберлік 
байқасты. 

Айта кетерлігі, ағылшын-
дар бұған дейін екі мәрте қола 
жүлдегер атанған. Өз тарихын-
да алғаш рет финалға шыққан 
ағылшындар ақтық сында 
алғашқы минуттан алға қарай 
ұмтылды. Кейінгі үш ойында 
Англия Италияның осал тұсын 
таба алмай жүр. Үш кездесудің 
екеуінде тең түссе, біреуінде 
қарсыласына есе жіберді. Не-
гізінде екі құрама бұған дейін 
27 мәрте кездескен. Оның 10
да Италия жеңіске жетіп, 8де 
Англия басым түссе, қалға-
нында тең нәтиже тіркелді.

Айта кетерлігі, өз тарихын-
да Италия 1968 жылы чемпион 
атанған. Сондықтан олар да 
жарты ғасырдан астам уақыт-
тан кейін алтын медаль иегері 
атануға барынша күш салаты-
ны анық еді. Ойын басынан 
қос құрама тартысқа түсуінің 
бір себебі осында жатыр.

Кездесудің 3минутында 
Англия құрамасы ойыншы-
сы Киран Триппьердің берген 
пасынан кейін отандасы Люк 
Шоу мергендік танытты. Ал 
67минутта италиялық Лео-
нардо Бонуччи таразы басын 
теңестірді. Негізгі кезең 1:1 
есебімен тең аяқталып, ойын 

овертаймға ұласты. Овертайм
да  жеңімпаз анықталған жоқ. 
Пенальти тебуде Италияның 
жолы болды. Осылайша араға 
53 жыл салып, чемпион атан-
ды.

Еске салайық, бұл бәсеке он 
алтыншы мәрте өткізіліп отыр. 
1960 жылдан бері тұрақты 
түрде ұйымдастырылып жүр-
ген Еуропа біріншілігі биыл 
тұңғыш рет кәрі құрлықтың 10 
мемлекетінде орналасқан 11 
стадионда өтті. Бұл дүбірлі до-
даның 60 жылдық мерейтойы-
на орай 24 құрама сынға түсті.

UEFA мамандарының ше
шімімен Италия құрамасы-
ның қақпашысы Джанлуиджи 
Доннарумма турнирдің үздік 
ойыншысы атанды. Өзінің 
небәрі 22 жаста екеніне қа-
рамастан ол ұлттық құрама 
сапында 33 кездесу өткізіп 
үлгерген. Айта кетейік, Джан-
луиджи Доннарумма Еуропа 
чемпионатында өз құрамасы-
ның негізгі қақпашысы болды.
Тек топтық кезеңдегі Уэльспен 
өткен жеңісті ойын соңында 
оны әріптесі Сальваторе Сири-
гу алмастырды. Ол құрлықтық 
додада 719 минут жасыл алаң 
төрінен көрінді. Бұл – аталған 
турнирге қатысқан барлық 
футболшыдан жоғары көр-
сеткіш. Сондайақ, ол топтық 
кезеңде өзінің қақпасына бір 
де бір гол жіберген жоқ. Ол 
биылғы құрлықтық дода фина-
лындағы пенальти сериясында 
екі соққыны қайтарды. Осы-
лайша Италияның Англияны 
жеңуіне үлес қосып, жеңімпаз 
тұғырынан көрінді.

Ал 2024 жылы дүбірлі дода 
Германияда өткізіледі. Ол 14 
ақпан мен 14 шілде аралығын-
да болады.

«СБ» ақпарат

Әлем жанкүйерлері айға жуық уақыт көз тіккен фут-
болдан Еуропа чемпионаты мәресіне жетті. Өз тарихында 
тұңғыш рет 24 құрама бақ сынаған құрлықтық додада 
Италия кубокты төбесіне көтеріп, еліне мерейі тасып 
оралды. 

Италия – чемпион!

Сонда байқағаным, індетпен 
күресіп, науқастардың өміріне 
араша болып жүрген медицина 
қызметкерлерінің еңбегі нағыз 
ерлікпен тең екен. Қазіргі-
дей ыстық күнде тұмшаланып 
киініп алып жұмыс істеу оңай 
емес. Ал ондағы қызметкерлер 
күнұзағына солай жүріп, мін-
деттерін атқарады. Тағы бір 
байқағаным, аурухананың мате-
риалдықтехникалық базасы да 
айтарлықтай жақсарған.  

Жалпы, Жаңақорған ау-
даны бойынша 185 орынға 
арналған тәуліктік орталық 
аурухана, 2 ауылдық ауруха-

на (15 төсек), 1 аудандық ем-
хана, 17 дәрігерлік амбулато-
рия, 8  фельдшерлікакушерлік 
 бекет, 10 медициналық бекет, 
49 жалпы тәжірибелі дәрі-
герлік аймақ халыққа қызмет 
көрсетуде. Оларда 170 жоғары 
білімді дәрігер жұмыс істейді,  
дәрігерлердің 104нің неме-
се 61,1%нің біліктілік санаты 
бар. Орта буынды мамандар 
– 823, олардың 567нің немесе 
68,8%нің біліктілік санаты бар.  
Медициналық қызмет сапа-
сын арттыру мақсатында был-
тыр жергілікті бюджеттен  бір  

лық рентгенологиялық диаг
ностика кешені, бір дезинфек-
циялық тоннель, бір жаңа туған 
сәбилерге арналған ашық реа-
нимациялық жүйе, бір фибро-
гастроскоп,  10 кондиционер, 
5  хирургиялық сорғыш аппа-
раты, 60 дана пульсоксиметр, 
25 дана термометр, сондайақ 
гуманитарлық көмек арқылы 
бір МАСR32 жылжымалы 
рентген аппараты, 10  ИВЛ ап-
параты, 54 оттегі концентрато-
ры, 34 пульсоксиметр, 5 тер-
мометр, 1 «Finecare FIA Meter 
Plus» зертханалық анализато-
ры, 1 «Chevrolet Damas DLX» 
санитарлық автокөлігі және 
облыстық денсаулық сақтау 
басқармасынан 1  тепловизор 
құрылғысы алынған.  Індетпен 
күрес шараларына қажетті ан-
тибиотиктер мен вирусқа қарсы 
препараттардың екі айлық қоры 
жасақталған. 

 Ал аурухананың өзім емдел-
ген жұқпалы аурулар бөлімшесі 

кесел  жұқтырған науқастарды 
қабылдау үшін барлық қажет-
тіліктермен және медициналық 
бұйымдармен жабдықталған.  
Жұқпалы аурулар бөлімінен  60 
төсек әзірленген, оның ішінде 
50і коронавирус жұқтырған 
науқастарға, 10ы реанимация
лық науқастарға арналған. Бұл 
бөлімнің меңгерушісі Әсел 
Сейілова, мейірбикелер Нұр-
сезім Тұрсынбаева, Нұрдос 
Табанбай өз ісіне адал жандар. 
Олардың жүргізген емдомда-
рымен қатар жылы сөздері мен 
ілтипатты қарымқатынастары 
да науқастарға күш беріп, аз 
уақытта аурудан айығуына сеп 
болуда. Сонымен бірге кіші 
буын қызметкерлер Мөлдір 
Есентаева мен Гүлшара Қоңқа-
еваның да еңбектері зор. Олар 
палата ішінің тазалығы үшін 
уақытпен санаспай өз міндет-
терін мінсіз атқаруда. 

Ауруханадағы жұқпалы ау-
рулар, фильтр, реабилитация, 

күндізгі емдеу, қабылдау бөлім-
шесі және перзентхана мен ем-
хананың фильтрі «лас» және 
«таза» аймақтарға бөлініп жұ-
мыс істеуде. 

Ауданаралық аурухана бас 
дәрігері Яхия Шорабаевтың 
мәліметіне сү йен сек, инфекция
лық стационар дағы медицина қыз-
меткерлері  ра циятеле фондармен 
толық қам та масыз етілген. Әрбір 
палатаға пациенттер үшін кедер-
гісіз ар найы шақыру кнопкалары 
орнатылған. Тәулік бойы жұмыс 
істейтін жедел жәрдем қызметі 
ұйымдастырылған, аурухана-
ның қабылдау бөлімі жанынан 
уақытша 30 төсекке арналған 
фильтр бөлімі ашылып тұрақты 
түрде жұмыс істеуде. Нәтиже-
сінде биыл қаңтар айынан осы 
мерзімге дейін медицина қыз-
меткерлері арасында бірдебір 
індет жұқтыру фактісі тіркел-
меген. Қазіргі уақытта орталық 
аурухана ғимаратын (62 паци-
ентке арналған), емхана фили-

алы ғимаратын (8 пациентке 
арналған) және жұқпалы ауру-
лар бөлімшесін (18 пациентке 
арналған) орталықтандырылған 
оттегі жүйесіне қосу бойынша 
бюджеттік өтінім берілген.   

Жұқпалы аурулар бөлімін-
де екі апта емделген соң үйге 
шықтым. Он шақты күннен 
кейін тағы да аудандық ауру-
хананың нейрореабилитация 
бөлімінде он күн ем алдым. 
Мұнда да бөлім меңгерушісі 
Ақерке Дайрабаева, мейірбике-
лер Люба Асқатқызы,  Жанар 
Ниязова, Ақмарал Ақ баева, кіші 
буын қызметкерлер Толқын 
Байзақова, Айна Камалова, Рау-
шан Момбаева сынды өз кәсібі-
не адал жандар еңбек етеді. 

Нейрореабилитация бөлімі 
2019 жыл ақпан айында 
ашылған. Мұнда реабилитолог, 
психолог, логопеддефектолог, 
массажист, ЕДШ жаттықты-
рушы, сәулемен емдеу мейір-
бикелері, кезекші реабилитация 
мейірбикелері жұмыс істей-

ді. Бөлімшеде 5 палата, ЛФК 
залы, асхана бар. Науқастарға 
барлық жағдай жасалған. Па-
латалар кондиционермен жаб-
дықталған. Теледидар, тоңа-
зытқышпен қамтамасыз етілген. 
ЛФК залында портативті көп-
функциялы мини велосипед, 
механотерапиякинезотерапия 
велосипедтері бар. Сәулемен 
емдеу бөлмесінде вакуумды 
массаж, парафин, электрофарез 
аппараттары жұмыс істеп тұр. 

Аудандық ауруханамыз-
дың осындай жетістігі, яғни, 
заманауи техникалармен жаб-
дықталып, білікті мамандар-
мен қамтылуы бізді қуантады. 
Қазіргідей күрделі эпидах уалда 
індетпен күресіп жүрген ме-
дицина қызметкерлеріне об-
лыстың ата басылымы «Сыр 
бойы» газеті арқылы алғыс  ай-
туды жөн көрдім.  

Оразбай АҚЫНБЕКОВ, 
Жаңақорған ауданының 

тұрғыны

РЕДАКЦИЯ ПОШТАСЫНАН

Алдыңғы қатардағы аудандық аурухана
Бас  ауырып, балтыр сыз дағанда алдымен Алладан, 

сонан соң ақ халаттылардан  шипа тілеп, жәрдем сұрай-
тынымыз белгілі. Елді абыржытып жатқан індет мені де 
қармағына ілді. Пневмония дертімен ауданаралық ауру-
хананың жұқпалы аурулар бөліміне түстім. Өзім жүрек 
ауруымен диспансерлік есепте тұрамын. Ауруханаға түскен 
бойда дәрігерлер мен медбикелер қажетті ем-дом жүргізді, 
14 күн ем алдым.

– Өткен ғасырдың  80 жылдары.  
Құмды ауылда сабан топырақты 
илеп соққан бір қабат сегізжылдық 
орта мектепте оқимын. Мамыр айы 
туған соң мектепте қызу мереке 
басталады. Әуелі 1 мамыр – Бей-
бітшілік күнін атап өтеміз, одан 
кейін 9 мамыр – Жеңіс күні жетеді. 
Ауылда соғысқа қатысқан бар
жоғы жетісегіз  ақсақал бар  еді, біз 
оқып жүргенде үшеуі  тірітұғын.  
Бір қызығы, осы үшеуінің бірі 
Жанғали атамыз  Жеңіс мерекесі-
не бірде қатысып, бірде қатыспай 
шеттеп қалып жүреді. Неге олай? 
Бертінде, яғни 90жылдың орта-
сында, институт бітірген   соң өзім 
оқыған мектепте төрт жыл қыз мет 
атқардым.  Мектептің тәрбие са-
ласына жауапты болдым.  Жеңіс 
күнін атап өтуге дайындалдық. 
Ауылда ардагер атаулыдан жалғыз 
Жанғали атамыз қалыпты. Әдетте-
гідей ақсақалды кездесуге шақыр-
дық. Келді.  Әлі есімде, биік қасын  
кере  көтеріп, тобылғы таяғын ұсы-
на созып, еденнің жырығына тіреп 
отырды. Оқушыларды шолып өтіп,  
мәдени шараны жүргізуші маған 
бір қарады да, тамағын  кенеп алып  
сөз бастады:   

– Менің соғысқа қатысқаным 
рас, – деп бір түйіп қойды.  Тағы 
да тамағын кенеді – Бірақ, тұтқын-
да болдым. Ақсақал үнсіз отырып 
қалды. Оқушыларға бәрібір, селт 
еткен ешкім жоқ. Жәкеңнің  неге 
шеттей беретінін сонда барып 
түсіндім. Қысқасы, соғысқа қа-
тысқан, бірақ немістердің қолында 
тұтқында болған ардагермен шы-
райлы сұхбатымыз осылай бастал-
ды. Отыра беруге болмас, содан 
сұрақ қойдым:

– Тұтқында көп азап шектіңіз 
бе? 

– Қайдағы  азап? Ол бір естен 
кетпейтін бақытты күндер ғой.

Не дейді мына кісі? Тұтқын-
дағы адам бақытты бола ма? Со-
ның ішінде овчаркасы арсылдаған 
фашисттердің концлагерлерде 
адамды тірідей өртеп жатпаушы 
ма еді? Ақсақалдың мына  жауа-
бы басыма темір күрекпен періп 
жібергендей әсер етті. Мүмкін 
қалжыңдап отырған шығар? Бірақ, 
қалжыңның адамы емес. Миым 
әңкітәңкі, оқушылар да біртүрлі  
таңырқап қарайды. Түрмеде шат-
тық болмайтынын олар да білетін 
сияқты.

– Ақсақал, шын айтып отырсыз 
ба? 

Дауысым біртүрлі дірілдеп, же-
расты қылуетте зікірлетіп отыр ған  
сопының үніндей шықты. Ардагер 
кеудесіп бір көтеріп алды да:

– Рас айтамын, – деп, нық түй-
ді. Одан кейін бәрімізге: 

–  Мен бәрін басынан баянда
йын, сендер тыңдап алыңдар, – деп, 
көне домбыраның қиюы қашқан 
үніндей тарғылданып естілетін да-
уысымен күңірене  сөз  бастады.

– Соғыс басталмай тұрып  
әскерге шақырылдым, Арал стан-
циясынан бізді отарбаға мінгізді. 
Бір апта жол жүрдік. Түн қа-
раңғысында поездан түсірді, ну 
орманға алып барды. Ол жерде 
жаяу әскер қосыны бар екен, сон-
да орналастық. Бір жылдан соң 
соғыс басталды. Шайқасатын қару 
жоқ, екі адамның ортасында бір 
мылтық, кезектесіп атамыз. Төрт 
күннің ішінде немістер ойраны-
мызды шығарды. Қызыл әскерлер 
бөлініпбөлініп орман кезіп кет-
тік. Не болып жатқанын адам біліп 
болмайды. Кешікпей қолға түстік. 
Немістер барлық тұтқынды жаяу 
айдап үлкен қалаға алып келді, сол 
жерден іріктеп, дені сау, жілігінде 
майы бүтін жастарды эшелонға 
тиеп, Германияға жөнелтті. Ішінде 
мен де кеттім. Тұтқындарды Гер-
манияның батыс жағында орын 
тепкен  үлкен концлагерьге алып 
келді. Онда жерасты және жерүсті 
екі шахта бар екен. Қолаяғымыз ға 
кісен салып, тас қопартып қойды. 
Жұмыс ауыр. 

Бір күні барлық тұтқын жұмыс-
шыларды жиып сапқа тұрғызды. 
Шамасы он мыңдай адам бар екен. 
Күн салқын, оның үстіне арсыл-
даған ит жетектеген қарауылдар 
қаһарлы. Үлкен қаладан құдіретті 
бастық келіпті. Ол сонау шеттен 
бастап төрт қатарға орналасқан 
тұтқындарды жағалай сүзіп келеді. 
Саптың басында тұрған өзбек пе, 
қазақ па біреуді саптан шығарып, 
соститып тұрғызып кетті. Неміс
тер ататын адамын осылай саптан 
шығарып алушы еді.  Құдай сақта-
сын! Үлкен бастықтың  қасында үй-
ірлі қасқырдай бір топ офицерлер 
құрақ ұшып жүр. Тура  мен тұрған 
тұсқа келгенде, үлкен бастық шүй-
іліп тоқтай қалды. Еңгезердей адам 
екен. Жүзі тарғылданып,  өңі қуқыл 
тартқан, бірақ  жанары нұрлы сияқ
ты сезілді. Нөкерлердің біріне мені 
нұсқап, бірдеңе дегендей болды. 
Жұлқынып тұрған бір жендет жел-
кемнен ұстап, дедектетіп саптан 
алып шықты. Иманымды үйірдім. 
Үлкен бастықтың өзі маған қарап 
күліп тұр. 

– Қазақсың ба? – деп ақырып 
қалды. 

Қапелімде аузыма сөз түспей, 
өңім бе,  түсім бе есеңгіреп тұрдым 
да қалдым. 

Үлкен бастық: 
– Ей, қазақсың ба деймін саған? 

– деп тағы  ақырды. 
– Қазақпын, – дедім. 
Бастық жымиып иық қақты. 

Бір офицердің жетегінде дедектеп 
кетіп  барамын. Сол күйі штабтың 
екінші қабатындағы кең бөлмеден 
бірақ шықтым. Алдымда тағы бір
екі қазақ отыр,  ізімше тағы тоғыз 
қазақ келді, барлығы он екі адам 
болдық. Бәрімізді айдап апарып 
моншаға түсірді. Шыққан соң су 
жаңа киім кигізді. Құдаға келген-

дей ырғапжырғап қалдық.  Не 
үшін? Бәрі құпия. Ортамызда жасы 
қырықтар шамасында Қарақал-
пақстанның бір қазағы бар еді, өзі 
аңқаулау. 

– Мүмкін бізді тойдырып алып 
ататын шығар, – деп сақалын сипа-
ды. 

Мұнда қандай құпия бар? Ана 
үлкен бастық қазақша қайдан 
біледі? Арада бір апта өтті. Та-
мақ тоқ, киім көк. Немістер бізге 
бұрынғыдай оқты көзін атпайды, 
жыпжылы қарайды. Жетінші күн 
дегенде бәрімізді жеңіл қарауыл-
мен жүк машинаға отырғызып алып 
жүрді. Тағы бір үлкен қалаға келіп 
кірдік. Биік дуалмен қоршалған 
берік қорғанның ішіне түсірді. Қо-
нақ үйге орналас тырды, тамақтан-
дырды. Түс ауған соң қаздай тізіл-
тіп алып жүрді, кең сарайды өрлеп 
келеміз. Жағалай жасауыл, қырғын 
қарауыл. Түкпірдегі бөлменің есігі 
ашылды. Мәссаған, анаукүнгі қа-
зақша сөйлеген көкеміз сонау төр-
де отыр. Таза қазақша:

– Кәне, жігіттер, төрлетіңдер! – 
деп күліп қояды. Біз де амандасып 
жатырмыз. Бастық орнынан тұрып, 
белдігін түзеп алып кең кабинетте 
ерсіліқарсылы адымдады да, кілт 
тоқтады. 

– «Қараторғай» әнін білетін-
дерің бар ма?  – дегені.

– Білеміз, – деп  шу еттік.  
Бірінші болып мен Сырдың «Қара-
торғайын» жібердім. 

– Болғанда қасың қара, 
шашың сүмбіл,

Албырап екі бетің жанар 
гүлгүл,

Пейіштің гүлжазира бақшасында 
Сайраған тотықұстай, 

сен бір бұлбұл
Салайын мен әніме,
Қараторғай,  қараторғай!
Бұрын аңғармаппын, «Қара-

торғайдың» түрі көп екен. Сырым-
бет жақтың бір жігіті Арқаның 
«Қараторғайына» басты. Сонымен, 
кезеккезек қараторғайлатып  жа-
тырмыз. Әрең тоқтадық. Бастық 
үнсіз, терең күрсініп ойланып 
отыр. Біршама етіміз үйренген соң, 
жөн сұрастық. Бастық орнынан 
тұрды, қасымызға келіп жайғасты.

– Сібір жақта тек қазақтар қо-
ныстанған  «Қарасу» дейтін ауыл 
бар. Сол елдің ақсақалы Ақмыр-
заның өкіл ұлы боламын, қазақша 
атым Балдамир, – деді. 

Содан әңгімесін бастады.
Балдамир бірінші дүниежүзілік 

соғыс кезінде орыстардың қолы-
на тұтқынға түскен екен. Сібірде 

түрмеде болған. Содан 1917 жылы 
патша құлап, дүние бүлінгенде 
оны түрмеден босатқан. Бірақ 
өкпеге тиген суықтың кесірінен 
өлімші хәлге жеткен. Түрменің  
қырық тесік госпиталінде ажалын 
күтіп жатады. Бір күні госпитальға 
қою қара мұртынан май тамған, 
түлкі ішіктерін құлпыртып киген 
қазақтар келеді. Түрме бастықта-
рымен тамыр болу керек, «мына 
өлгелі жатқан немістің баласын 
маған бер» деп сұрап алады. Ау-
руды жылы орап алып шанаға са-
лады да ауылына тартады. Шанаға 
таңылған неміс есін жиса, мұрт-
ты қазақ делбесін қағып қойып, 
орманды жаңғыртып ән салып 
келеді. Сондағы әні осы «Қара-
торғай» екен.  Балдамирдің есінде 
мәңгі жатталып қалған. Қазақтар 
ауру немісті үйіне әкеліп, қысы-
рақтың қымызын беріп, тыңайта-
ды, көк шыққанда адам қатарына 
қосылған  Балдамир немісше Вал-
демар, жыл жетпей қазақша   үй-
реніп алады. 

Ақмырза алысжақындағы 
елжұртты шақырып, той жасап, 
Балдамирге жілік ұстатып  бала 
қылады. Жылжып жылдар, айлар 
өтеді. Балдамир қазақтардың ор-
тасында ойнапкүліп жүре береді, 
бірақ заманның тарылып келе 
жатқанын  аңдаған Ақмырза айта-
ды:

– Балдаке, балам, саған айтар 
екі ұсынысым бар. Қайсысын қа-
былдайсың, оны өзің шеш. Бірінші 
айтарым, үйлен де  осында қал, 
ағаінілерің бар, сені жалғызсы-
ратпайды. Екінші айтарым, заман 
тарылып келеді, алда қандай күн 
туары бір Аллаға аян, болмаса 
еліңе қайт. Ойлана келе Балдамир 
еліне қайтуға шешім қабылдапты. 
Ақмыр за әкесі жиған алтын бұ
йымдарын сатып, Петерборға адам 
аттандырып, төлқұжатын жасатып 
береді. Содан  1930 жылы туған қа-
ласы Дрезденге оралды. 

– Мені Омбыға дейін шығарып 
салған Ақмырза әкем «Балдамир, 
қарағым, саған бір аманатым бар, 
қай жерде қазақтың баласын көр-
сең қамқор бол!»  деді. Көкеме 
ант бердім.  Қазір Германияның 
солтүстік өңірі бойынша стратеги-
ялық маңызды құрылымын басқа-
рып отырып, көкемнің аманатын 
орындайын деп, тұтқындарды ара-
лап, осы қазақ болар дегендердің 
бәрін құтқарып жүрмін.

Барлығымыз Балдамирдің әң-
гімесін көзімізге жас алып тыңда-
дық. Ол бізді текке жатқызып қой-

ған жоқ, жұмыс істетті. Жергілікті 
адамдармен тең дәрежеде өмір 
сүрдік. Өзіне қарасты шенді  офи-
церлерін жинап алып, бізге кон-
церт қойғызды. Сайрандаумен екі 
жарым жыл өтті. 

Бір күні Балдамир бәрімізді 
шақырып: 

– Осылай да осылай, соғыс 
тағдыры қиындады, немістер 
жеңілетін түріміз бар. Ертең елге 
барғанда бәріңді тексереді, атып 
жіберуі де мүмкін. Сондықтан сен-
дерді басқа жаққа ауыстырмақпын. 
Италияға барасыңдар, сонда аме-
рикандықтардың бақылауымен өт-
кен соғыс тұтқындары бар, соларға 
қосамын. Барлық құжаттарыңды 
сақадай сай жасаттым. Американ-
дықтардың қолында болғандарды 
Совет елі жазалай қоймас. Екінші 
шартым, бірбіріңді ұмытыңдар 
және айтпаңдар, – деді. 

Жанғали қария: 
– Бұл әңгімені тұңғыш рет ай-

тып беріп отырмын. Көреген қазақ 
Ақмырзаның аманатының арқа-
сында аман шығып, бір қайырым-
ды неміс Балдамирдің арқасында 
елге келген соң сотталмай, аман 
қалдық, – деп әңгімесін аяқтады. 

Бірінші дүниежүзілік соғыста 
орыс тарға тұтқынға түскен осыған 
орайлас тағдыр кешкен, бұрынғы  
Югославия Коммунистік партия
сының бірінші хатшысы Броз Тито 
кезінде Сібірдегі түрмеден қ ашып, 
сібір қазағының үйін екі жыл пана-
лаған. Қазақ тілін және  әдетғұр-
пын жақсы меңгеріп  еліне қайт
қан. Арада бірнеше жыл өткеннен 
кейін, 50жылдардың басында 
мемлекет басшысы ретінде Броз 
Тито КСРОға келіп, өзінің негізгі 
мақсаттарын орындағаннан кей-
ін  Сібір өлкесіндегі өзі паналаған 
қазақты сұраған. КСРО басшыла-
рының рұқсатымен қазақтың үйіне 
келіп, халжағдайын білген. Қиын 
жағ дайда қамқорлық жасағанына 
және еліне қайтуға көмектескені-
не, жақ сылығына риза болған Тито 
әкесіндей болған қазаққа  «Волга» 
жеңіл автокөлігін сыйға тартқан. 
Кейіннен КСРО жағы жеңіл көлік-
ке жеке адамның  құқығы жоқ деп 
алып қойған. Броз Тито өзінің 
өмірбаянында югослав, орыс, қа-
зақ тілдерін білетінін жазған. Тағ-
дыр дейміз ғой, Броз Тито мен Бал-
дамирдің өмірі қандай ұқсас?!

Рысбай КӘРІМОВ,
Қазақстан Журналистер 

одағының мүшесі

Жақында Сарыағаштағы шипажайда демалдым. Сонда 
Мүтәлі Көбейұлы деген Шымкент қаласының тұрғыны, ең-
бек ардагерімен таныстым. Ол кісі көзі ашық, көкірегі ояу, ел 
мен жер тарихын жақсы білетін, бүгінгі техникалық ақпарат 
құралдарын жақсы меңгерген, әңгімешіл, еліміздің өткені мен 
бүгінгісіне өзінің көзқарасы бар кісі екен. «Қайрат Бекеновтің 
 баяндауы бойынша әңгіме айтайын» деп сөз бастады.

Тұтқыннан құтқарған

«Қараторғай»


